
“Polici dhe protesta, njésoj si né Tirané"/ Rama nga SHBA: Njéri
kishte ardhur nga Britania pér té€ mé gjuajtur me vezé, shefi
ishte shqiptar

26/09/2026 20:29

Kryeministri Edi Rama zhvilloi njé takim me komunitetin shqiptar né Staten Island, New

York, ku foli pér lidhjen mes Shqipérisé dhe diasporés.

NEé fjalén e tij, Rama vlerésoi kontributin e emigrantéve shqiptaré ndér vite dhe theksoi
se marrédhénia me diasporén tashmé ka kaluar nga dérgesat financiare te njé
partneritet mé i gjeré.

Ai pérmendi investimet, ekspertizén dhe rikthimin e shqiptaréve né atdhe, si edhe
Strategjing Kombétare t& Diasporés 2030. Me tone humori, Rama foli edhe pér
protestén me vezé ndaj tij pak dité mé paré né New York. Né fund, kryeministri u ndal te
prania dhe roli i komunitetit shqiptar né jetén e SHBA-sé.

“Shumé faleminderit té gjithéve pér kété mikpritje! Me théné té drejtén, kur mé thané
mbrémé qé njé “big storm” ishte duke ardhur, menduam se do té ishie njé pengesé pér
ju gé té mblidheshit kétu, por mesa duket, ju jo vetém u mblodhét, por ndaluat dhe
storm-in té bénte ato qé parashikoheshin.

Dhe mé vjen shumé miré gé jam kétu né Staten Island, ku thoné se éshté i vetmi vend
né boté&, ku mund té gjesh Ismail Qemalin, Isa Boletinin dhe Franklin Roosevelt, gé jané
krah pér krah njéri-tjetrit, cka tregon se, pavarésisht se kétu jemi né Ameriké, ky éshté
njé territor jo zyrtarisht i pushtuar nga shqiptarét.

Mé vjen shumé miré po ashtu gé jemi kétu sot pér té ndaré disa gjéra qé kané ndodhur
né kéto vite, qysh se pikérisht kétu né Staten Island, né vitin 2015, uné isha né njé darké
shqiptarésh, i ftuar sé bashku me Hashim Thagin, dhe né até darké u diskutua pér heré
& paré ideja e atij g& 1 vit mé pas u bé Samitii paré i Diasporés né Tirané, ku ishim sé
bashku me Hashim Thagin dhe né 10 vjet prej atij samiti besoj se kané ndodhur plot
gjéra pozitive dhe lidhja e Shqipérisé me diasporén dhe e diasporés me Shqipéring, qé
deri asaj kohe lidhej vetém me dérgesat, qé té gjithé emigrantét shqiptaré ¢onin né
Shqipéri pér t& ndihmuar familjet gé t'i mbijetonin véshtirésive, &shté kthyer né njé lidhje
ku shumécka tjetér ndodh dhe ku jané ngritur ura népér 1é cilat kalojné interesa, kalojné
investime, kalojné dhe plot rikthime shqiptarésh né tokén amé, qofté pér té
bashkéfinancuar me miq dhe té aférm projekte té ndryshme, por qofté edhe pér té
qéndruar né Shqipéri.

N& kéto vite ka njé fakt t€ jashtézakonshém gé i bén njé nder 1€ madh diasporés
shgiptare dhe gé e vendos ¢do emigrant shgiptar né njé piedestal t& posagém té
historisé soné. Fakti éshté se 90% e familjeve shqiptare kané pérfituar 1& paktén njé

heré nga dérgesat financiare té diasporés dhe 9 né 10 shqgiptaré jané shkolluar, kané Detaje/ Atentati né Athiné ku mbeti e

ngritur gatiné mbi koké apo e kané pérmirésuar jetén e tyre falé jush, falé ¢do familjari, plagosur 10-vjegarja shqiptare, urdhri u dha

té aférmi, miku qé i 8shté gjendur né dité té véshtira. Dhe ky &shté njé nder i madh qé do ol !?urgosun ! fam§hem, babai i té

ta mbulojé me lavdi diasporén shqiptare té gjithé kétyre viteve.

Sic¢ e thashé, nuk jemi mé né até fazé kur diaspora jepte, Shqipéria merrte dhe

marrédhénia mbaronte aty. Jemi né njé fazé tjetér, kur diaspora nuk éshté vetém

kujtesé, nostalgji, solidaritet, por éshté edhe njé lidhje gjithmoné e mé e forté dhe njé

partneritet, i cili ka hyré né rrugén e njé zhvillimi dhe ku sot kemi organe té njé trupi krejt

té ri gé kemi ndértuar, institucionet e diasporés, késhillat koordinues, agjencité gé luajné

rolin e urave dhe nga ana tjetér, samitet té cilat ndihmojné pér té béré bilance dhe pér té

marré pérsipér angazhime.

Nga Samiti i fundit i Diasporés ne dolém me njé strategji kombétare té diasporés 2030, e
cila ka né pérbérjen e vet, né pérmbajtjen e vet, geverisjen dhe shérbimet, dialogun dhe
ekspertizén e diasporés, ekonominé dhe inovacionin, si dhe gjuhén dhe kulturén pér mé
1é vegjlit.

Kemi nisur té krijojmé njé regjistér kombétar té diasporés si njé dritare pér té gjithé ata
gé duan té investojné sadopak apo sadoshumé né Shqipéri. Ajo qé &shté mé e
réndésishmja éshté se ky ndryshim qé ka ndodhur né kété marrédhénie, nuk ka ndodhur
thjeshté aty ku ta rrok syri, por ka ndodhur né mendési, ka ndodhur né até qé sot éshté
njé marrédhénie shumé gjithépérfshirése, shumé organike dhe pjesé e kétij organiciteti
ishin dhe vezét gé m'u hodhén mua para pak netésh, té cilat treguan se jeta aktive
shqiptare dhe jeta me Shgipériné politike dhe me zhvillimet né Shqipéri, &shté dicka qé
tanimé i ka integruar bashké shqgiptarét né Shqipéri dhe shqiptarét kudo ku ndodhen.
Madje njé nga hedhésit e vezéve kishte ardhur nga Anglia pér t& hedhur vezé. Mund té
kishte ardhur edhe né Tirané, por preferoi té vinte né New York dhe me kété rast,
shpresoj té keté kaluar miré edhe me Policiné e New Yorkut.

Ndérkché gé, nga ana tjetér, ishte shumé e bukur gé né trup&n e mbrojtjes qé u
angazhua pastaj pér ¢do eventualitet, kryesori ishte njé shqgiptar qé shérben né Policiné
e New Yorkut. Késhtu qé, falé kétij integrimit t& madh té shqiptaréve né jetén e kétij
vendi dhe falé edhe interesimit 1€ madh té shqiptaréve pér jetén e atij vendi, uné u
ndodha komplet né shtépi. Edhe policia, edhe protestuesit, njésoj si né Shqipéri. Super!

Dhe pér ta béré komplet spektakolare kété pamje integrimi, u miréprita kétu nga
Xhemoja dhe nga organizatorét me njé torté rozé qé kishte dy flamingo si njé zemér dhe
mé erdhi jashtézakonisht miré pér vete, pér flamingot, pér Xhemon, pér té gjithé, sepse
jetojmé né njé kohé kur Shgipéria tanimé nuk vuan mé faktin e tmerrshém se zogjté e
kafshét e njerézit vriten dhe askush nuk merret me to, por jeton né njé kohé kur
shqgetésohet pér zogjté, shqetésohet pér gjethet, shqetésohet pér fluturat, shqetésohet
pér ujin, shgetésohet pér biodiversitetin, njésoj si né ¢do vend kur problematikat e
médha t& mbijetesés jané kapércyer dhe kané filluar problematikat e médha té zhvillimit
dhe koha kur Shqipéria mendonte ka edhe mé keq, ishte koha kur ne nisém sé& bashku
kété rrugétim dhe falé kétij rrugétimi, ka ardhur koha kur Shqipéria thoté ka edhe mé
miré dhe kjo &shté sfida joné e pérditshme, sepse éshté e vérteté, ka edhe mé miré dhe
éshté plotésisht e vérteté gé ne sé bashku mund té b&jmé ¢do dité e mé miré pér
Shqipériné, pér shqiptarét.

Duke gené se k&tu me mua, pasi pa qé mé hodhén disa vezg, erdhi me urgjencé
kryepolici i Shqipérisé, Pjerin Ndreu dhe duke gené se Pjerini, si njé ndér kryetarét mé té
suksesshém té bashkive 1& Shqipérisé, edhe pse nuk e thoté, jeton me vuajtjen e madhe
qé pse Lezha nuk éshté kryeqytet, mé tha qé béj kujdes se kétu né sallé ka korgaré, ka
mallakastrioté, ka vlonjaté, okej, té gjitha, por kétu né sallé ka lezhjané dhe ti duhet té
thuash digka pér ta. Cfaré té them uné pér lezhjanét, pérvecse lum si ju gé keni Pjerin
Ndreun dhe lum si Pjerin Ndreu qé ju ka juve”, tha Rama mes té tjerash.

